


У вялікім прыгожым доме на беразе рэчкі жыла 
адна Муха. Была яна багатай і мела шмат 

прыслугі. Усё б нічога, вось толькі не было ў хаце 
гаспадара. Мусе зрабілася страшэнна самотна, і 
вырашыла яна выйсці замуж.



Адной асенняй раніцай Муха выбралася з дому 
і пакрочыла па лясной сцяжынцы. Доўга яна ішла 
ці коратка, сустрэўся ёй Воўк.

– Прывітанне, Муха! – павітаўся Воўк.
– Вітаю, суседзе, – адказала Муха.
– Цудоўнае надвор’е, ці не так?
– Не так, – адрэзала Муха. – Надта ўжо вецер 

моцны.
– Далёка сабралася, суседка? – працягваў размо-

ву Воўк.




